Ամփոփաթերթ
Ֆինանսատնտեսական նախարարական կոմիտեի 21.11.2023թ. նիստի NԿԱ/348-2023 արձանագրության 4-րդ կետով ներկայացված առաջարկությունների վերաբերյալ
	1. ՀՀ ֆինանսների նախարարի տեղակալ Արման Պողոսյան

	Առաջարկվել է նախագծից հանել 1-ին հոդվածի 1-ին մասը
	Ընդունվել է։
Նախագծի 1-ին հոդվածով խմբագրվող օրենսգրքի 159-րդ հոդվածի 4-րդ մասի 1-ին կետը հանվել է

	Առաջարկվել է նախագծի 1-ին հոդվածի 4-րդ ենթակետում՝ անբողոքարկելի դարձած ակտերի և արձանագրությունների մասը շարադրել՝ նկատի ունենալով եկամտահարկի վերադարձի առանձնահատկությունները մինչև դատարանի վճիռը և դատարանի վճռից հետո, ինչպես նաև հաշվի առնել Էկոնոմիկայի նախարարի տեղակալ Անի Իսպիրյանի խմբագրական առաջարկը
	Ընդունվել է։
Նախագծում կատարվել են համապատասխան փոփոխություններ։ Մասնավորապես, նախագծի 1-ին հոդվածով խմբագրվող օրենսգրքի 159-րդ հոդվածի 4-րդ մասը լրացվել է նոր պարբերությամբ, որին համապատասխան՝  նույն մասի 2-րդ կամ 3-րդ կետերում նշված խախտումներին վերաբերող ստուգման կամ այլ վարչական ակտի վարչական կամ դատական կարգով բողոքարկման արդյունքում ստուգման կամ այլ վարչական ակտի ուժի մեջ մնալը հիմք չէ նույն մասով նախատեսված դիմումների հիման վրա եկամտային հարկի փոխհատուցված գումարները պետական բյուջե վերադարձնելու համար

	2. Փոխվարչապետ Տիգրան Խաչատրյան

	Առաջարկվել է օրենքի ուժի մեջ մտնելու ժամկետ սահմանել 2024 թվականի հուլիսի 1-ը
	Ընդունվել է։
Նախագծի 2-րդ հոդվածով սահմանվել է, որ օրենքն ուժի մեջ է մտնում 2024 թվականի  հուլիսի 1-ից և կիրառվում է 2024 թվականի հուլիսի 1-ից հետո հարկային մարմին ներկայացված՝ ստացված շահաբաժիններից ֆիզիկական անձի վճարած եկամտային հարկի փոխհատուցման դիմումների հիման վրա եկամտային հարկի գումարները փոխհատուցելու հարաբերությունների վրա

	3. Պաշտպանության նախարարի տեղակալ Հրաչյա Սարգսյան

	Առաջարկվել է տնտեսվարողների շրջանում իրականացնել պատշաճ իրազեկման աշխատանքներ՝ նախագծով սահմանվող կարգավորումների առնչությամբ
	Ընդունվել է ի գիտություն

	4․ Առաջարկվել է ընդունել ի գիտություն, որ օրենքի նախագիծը Ազգային Ժողովում կներկայացվի Ֆինանսների նախարարության կողմից:



